
ONOR. IMHALLEF
GIANNINO CARUANA DEMAJO

Seduta tat-18 ta' Marzu, 2011

Citazzjoni Numru. 283/2010

Lawrence Borg fisem Cerviola Hotel, Marsascala
Versus
Malta Shipyards Limited

1. Din il-kawza hija dwar I-interpretazzjoni ta’ kuntratt
dwar akkommodazzjoni ta’ haddiema tas-socjeta
konvenuta f'lukanda tal-attur.

2. L-attur fisser illi fl-1 ta’” April 2005 hu u s-socjeta
konvenuta dahlu fkuntratt li kellu jorbot sal-1 ta’ April
2006. lI-ftehim kien illi l-attur jipprovdi akkommodazzjoni
fuq half-board basis bil-prezz ta’ tnax-il lira (Lm12) kull
persuna kull jum ghal haddiema illi I-konvenuta §ggib minn
barra minn Malta. IlI-hlas kellu jsir mill-konvenuta u mhux
mill-haddiema li jkun allogjati.

3.  Ghall-habta ta’ Dicembru tal-2005 kien hemm mija u
hamsin ruh alloggjati fil-lukanda bis-sahha tal-ftehim.
Gara izda illi, minghajr raguni illi I-attur igisha bhala tajba,

il-konvenuta harget lil dawk in-nies mil-lukanda tal-attur u
hadithom flukanda ohra.

4. L-attur kompla jfisser illi, minhabba r-rabta li kellu
mal-konvenuta li jzommilha n-nies sal-ahhar ta’ Marzu tal-
2006, hu tilef xoghol iehor. Billi wkoll huwa tal-fehma illi |-
konvenuta kellha rabta mieghu sal-31 ta’” Marzu 2006, I-
attur ighid illi I-konvenuta ghandha thallas ghat-telf i
garrab. Ghalhekk fetah din il-kawza u gieghed jitlob illi |-
gorti:

I tghid illi I-konvenuta ghandha thallsu dik is-
somma |i tigi likwidata ghat-telf li garrab minhabba
commitment ta’ mija u hamsin allogg moghti fuq
struzzjonijiet tal-konvenuta ghall-haddiema taghha ghaz-
zmien minn meta dawn inhargu mil-lukanda tal-attur sal-
31 ta’ Marzu 2006; u

. tikkundanna lill-konvenuta thallas is-somma
hekk likwidata, flimkien mal-ispejjez u I-imghaxijiet.

5. Is-soc¢jeta konvenuta ressqet dawn I-ec¢ezzjonijiet:

I l-attur ghandu jipprezenta kopja awtentika tal-
kuntratt li fuqu jibni |- premeSS| u t-talbiet tieghu — din il-
kopija fil-fatt tinsab fl-atti*;

. ma huwiex minnu illi I-konvenuta ntrabtet i
talloggja mija u hamsin haddiem, jew kull numru iehor, fil-
lukanda tal-attur bejn I-1 ta’ April 2005 u I-1 ta’ April 2006,
u ghalhekk ma twegibx ghal danni li garrab I-attur; u

iii. it-talbiet tal-attur huma f'kull kaz “infondati fil-
fatt u fid-dritt” u ghandhom jigu michuda.

6. Essenzjalment, il-kwistjoni f'din il-kawza hija jekk il-
ftehim bejn il-partijiet kienx biss illi I-attur jintrabat ghaz-
zmien miftiehem b’rati ta’ hlas u kondizzjonijiet ohra biex
jalloggja fil-lukanda tieghu I-haddiema i tibghatlu I-
konvenuta, jew jekk kienx hemm ukoll rabta min-naha tal-
konvenuta illi I-postijiet disponibbli tehodhom — u thallas
ghalihom — ghaz-zmien li ghalih kien jorbot il-ftehim. Din
hija kwistjoni ta’ interpretazzjoni tal-kuntratt — imsejjah
Commercial Rate Agreement 2005/2006 — li sar b’kitba
tal-14 ta’ Marzu 2005.

7. Kif tifthmu |-qorti, il-kuntratt ma jorbotx lill-konvenuta
li talloggja numru ta’ nies fil-lukanda ghaz-zmien kollu tal-
ftehim. [l-ftehim fil-fehma tal-qorti jorbot biss dwar rati ta’

. Fol. 13.

hlas u kondizzjonijiet ohra tal-allogg ghal dawk il-persuni
illi I-konvenuta taghzel li talloggja fil-lukanda. Fil-fatt il-
ftehim stess ighid illi “This agreement is valid for direct
bookings made from the Customer Liaison Department”
tal-konvenuta, u mkien ma jghid illi I-konvenuta hija
marbuta li taghmel dawn il-bookings.

8. L-attur jidher li jikkoncedi dan, izda jghid illi meta
jkun alloggjat haddiem dan ghandu jithalla fil-lukanda
sakemm jispi¢¢a t-tour of duty tieghu u mhux jinhared
gabel sabiex ghall-bgija taz-zmien jinzamm flukanda
ohra. Dan, fil-fehma tal-qorti, kien ikun minnu li kieku
meta jsir booking ikun ghal Zzmien determinat, ghax f'dak
il-kaz iz-zmien miftiehem ikun jorbot kemm Iil naha u
kemm lil ohra, ghalkemm I-obbligazzjoni kienet tohrog
mill-booking partikolari u mhux mill-ftehim tal-14 ta’ Marzu
2005, li jorbot biss dwar ir-rati. lzda ma ngiebet ebda
prova ta’ bookings bhal dan.

9. Ghal dawn ir-ragunijiet it-tieni e¢¢ezzjoni tas-socjeta
konvenuta hija tajpba u gieghda tintlaga’. llI-qorti ghalhekk
tagta’ I-kawza billi tichad it-talbiet tal-attur u tikkundannah
ihallas I-ispejjez tal-kawza.

